
KASIH TUHAN ADALAH kuat 
seperti gunung batu!

Sabat Kanak-kanak 2025 akan membantu kanak-kanak dan keluarga belajar dan meraikan keajai-
ban yang boleh kita alami bersama Tuhan dalam kehidupan kita! Program Sabat Kanak-kanak di-
tulis kepada lima bahagian, yang berfokus kepada kehidupan nabi Elia dan banyak keajaiban yang 
dialaminya. Ini menguatkan lagi kuasa keajaiban Gunung Batu Tuhan yang kuat dan keajaiban 
yang boleh kita alami apabila kita memilih Dia sebagai Tuhan dan Juruselamat kita! Yesaya 41:10 
merupakan ayat dasar dan ayat Alkitab untuk program ini.

AYAT KUNCI
Jangan takut, kerana Aku berserta denganmu.

Jangan cemas, kerana Akulah Allahmu.
Aku akan menguatkan, bahkan akan menolong engkau.

Ya, Aku akan menopang engkau dengan tangan kanan-Ku yang penuh kebenaran.

Yesaya 41:10

Ayat Alkitab untuk program ini diambil dari  Alkitab Versi Borneo (AVB)

APAKAH Sabat Kanak-kanak?

MENGAPA Sabat Kanak-kanak?

Sabat Kanak-kanak adalah hari yang dikhususkan oleh gereja-gereja di seluruh dunia untuk menyerlah-
kan dan mengakui pemberian serta sumbangan kanak-kanak di kalangan kita. Ia adalah hari yang dipe-
runtukkan bagi meraikan kanak-kanak sebagai peserta yang aktif dalam kehidupan gereja. Kanak-kanak 
boleh melayani sebagai pemimpin pada sepanjang acara kebaktian, termasuklah berkhutbah, menyanyi, 
membaca ayat Alkitab dan membuat pengumuman. Hari yang istimewa ini menyediakan peluang yang 
sangat baik untuk menjemput sahabat dan mereka yang berada di sekitar anda untuk membawa anak-
anak mereka. Lebih banyak usaha yang anda lakukan dalam merancang dan mempromosikan hari yang 
istimewa ini, semakin besar impaknya kepada keluarga gereja anda dan juga hubungan komuniti anda.

Kanak-kanak adalah bahagian terpenting dari kalangan anggota gereja anda. Kita sering mendengar, 
”Kanak-kanak adalah gereja pada masa hadapan”. Namun, kita meletakkan nilai mereka di masa hada-
pan. Apabila kita memberi tumpuan kepada sejauh mana kanak-kanak boleh menyumbang dalam acara 
kebaktian pada hari ini, kita menyedari bahawa ada nilai dalam apa yang mereka bawakan di atas mim-
bar. Hari ini merupakan peluang untuk memberikan anak-anak anda ruang untuk melayani anggota 
anda. Program ini ditulis dengan aktiviti, muzik dan ilustrasi yang menyeronokkan, serta segmen cerita 
yang berbentuk khutbah pendek. Oleh kerana ianya ringkas dan sederhana, setiap kanak-kanak yang 
mahu mengambil bahagian mempunyai peranan untuk dilakukan. 

Sabat Kanak-kanak memberikan anak-anak anda peluang untuk menggunakan semua pemberian, 
talenta dan sumber mereka kepada Tuhan. Ia memberikan mereka landasan yang menuntun pengakuan 
akan pelayanan mereka. Bukan itu sahaja, ia juga direka untuk menarik pelbagai gaya pembelajaran, 
melipatgandakan kecerdasan dan tahap pertumbuhan yang berbeza. Berakar dari kebenaran Alkitab, ia 
mendorong penerokaan teologi pada tema dan akan memberi dorongan kepada keluarga anda untuk 
mengkaji dan belajar bersama setelah acara ini selesai. 

Dengan adanya acara kebaktian yang saling berhubung kait dan dengan mendorong anak-anak untuk 
memimpin dalam program ini, kita sedang menyediakan mereka kepada asas yang kuat untuk tanggu-
ngjawab dan kepimpinan dalam gereja. Kita memberitahu anak- anak kita:

Anda adalah gereja… bukan 
pada masa hadapan… tetapi 
HARI INI!



Sabat Kanak-kanak direka untuk mengulang 
semula VBS (Vacation Bible School), anak-anak 
anda akan dihiburkan kembali apabila mereka 
mengenal muzik, perhiasan, ayat Alkitab dan 
tema daripada Gunung Keajaiban. 

Tema tersebut adalah berdasarkan panggilan 
dan respons pada hari pertama, “Tuhan adalah 
Pencipta-ku. Itu adalah kuat!” dan menggu-
nakan ayat hafalan dari Yesaya 41:10.

Disebabkan program ini mempunyai elemen VBS, ini 
adalah cara yang sangat baik untuk membuat tinda-
kan susulan kepada keluarga anda yang mungkin tel-
ah menghadiri VBS dan mereka yang bukan anggota. 

Anda boleh menjemput anak-anak mereka untuk 
menjadi sebahagian daripada persembahan, melibat-
kan diri dalam memimpin puji-pujian atau membi-
arkan mereka menikmati program bersama dengan 
anggota gereja yang lain. 

PENGALAMAN Antara Generasi
Hari yang berpusat kepada kanak-kanak ini bukan 
sahaja menguatkan keyakinan di dalam diri anak-
anak kita bahawa mereka adalah penting, dilihat dan 
didengar, tetapi juga memberikan beberapa waktu ke-
pada mereka yang dewasa untuk memikirkan kepent-
ingan memiliki hati seperti kanak-kanak untuk Yesus.

Jadi mari kita mendorong SEMUA ORANG untuk 
turut serta dalam pengalaman yang interaktif ini dan 
menjalinkan hubungan yang sangat diperlukan den-
gan anak-anak kita dan Tuhan kita! Sama-sama, mari 
kita

Sabat Kanak-kanak adalah peluang yang baik 
untuk kanak-kanak dan belia berinteraksi den-
gan orang dewasa dan warga emas di kalangan 
anggota mereka dan sebaliknya. Inisiatif ini 
adalah baik untuk membimbing dan membina 
hubungan yang bukan sahaja menyeronokkan, 
tetapi juga bermakna dan disengajakan. 

Setiap aspek dalam Sabat Kanak-kanak ada-
lah untuk menekankan panggilan Yesus dalam 
Matius 18:2-5 yang mengatakan bahawa, semua 
kita harus ‘menjadi seperti kanak-kanak’ untuk 
masuk ke dalam Kerajaan Syurga. 

HUBUNG KAIT VBS

#Katakan     YA    kepadaYesus



Sabat Kanak-kanak adalah hari yang dikhususkan oleh gereja-gereja di seluruh dunia untuk memper-
lihatkan dan mengakui pemberian serta sumbangan kanak-kanak di kalangan kita. Ia adalah hari yang 
diperuntukkan bagi meraikan kanak-kanak sebagai peserta yang aktif dalam kehidupan gereja. Kanak-
kanak boleh melayani sebagai pemimpin pada sepanjang acara kebaktian, termasuklah berkhutbah, 
menyanyi, membaca ayat Alkitab dan membuat pengumuman. Hari yang istimewa ini menyediakan 
peluang yang sangat baik untuk menjemput sahabat dan mereka yang berada di sekitar anda untuk 
membawa anak-anak mereka. Lebih banyak usaha yang anda lakukan dalam merancang dan mempro-
mosikan hari yang istimewa ini, semakin besar impaknya kepada keluarga gereja anda dan juga hubun-
gan komuniti anda.

Jabatan Pelayanan Kanak-kanak MAUM begitu teruja dan tertunggu-tunggu untuk meraikan Sabat 
yang begitu istimewa ini. Pada tahun ini, 4 Oktober 2025 adalah Sabat Kanak-kanak di seluruh Malaysia 
Union Mission. Kita telah pun meraikan hari yang istimewa ini selama lebih dari enam belas tahun.

Ini adalah Sabat di mana kanak-kanak di gereja kita berpeluang untuk mengongsikan injil dengan  per-
kataan mereka sendiri dan menggunakan talenta unik mereka. Mungkin ini adalah hari di mana seo-
rang guru, pemimpin gereja dan ya, bahkan seorang pengkhutbah pada masa hadapan diperkenalkan 
kepada panggilan mereka untuk kali yang pertama. Ini juga adalah peluang yang baik untuk ketua pe-
layanan kanak-kanak anda bekerjasama dengan anda dan membimbing kanak-kanak sementara mereka 
berkongsi dari mimbar akan kasih mereka yang mendalam kepada Yesus!

Pada tahun ini, kami mahu melakukan sedikit perbezaan dalam acara khutbah anda, yang mesra kanak-
kanak dan peluang yang baik untuk penjangkauan. ‘Mimbar’ anda akan berada di pelbagai tempat di 
sekitar kawasan gereja anda (dengan syarat-syarat tertentu). Kami mahu kanak-kanak dan anggota 
gereja mengalami pengalaman yang mendalam dan interaktif. Kami juga mahu membantu anda menye-
diakan peluang bagi kanak-kanak di kalangan anggota anda untuk mengenali anda dan para elder/
pemimpin melalui kerjasama dalam Sabat yang istimewa ini. Semua khutbah dan cerita telah dise-
diakan untuk anda, ketua pelayanan kanak-kanak anda, para elder dan juga kanak-kanak sukarela anda. 

Jabatan Pelayanan Kanak-kanak MAUM mendorong dan berdoa untuk anda dalam pe-
layanan anda bersama dengan kanak-kanak di gereja anda! Sabat Kanak-kanak 2025 
akan meneguhkan pernyataan di dalam keluarga anda bahawa kasih Tuhan adalah 
kuat dan anda boleh membantu membina komuniti gereja yang kuat dengan 
membentuk dan membina hubungan bersama anggota anda yang muda!

Pelayanan Kanak-kanak
Malaysia Union Mission

KEPADA Pastor dan Rakan dalam Pelayanan.



Adakah anda ingat lagu kanak-kanak ‘Si Pintar Membangunkan Rumahnya?’ Matius 7:24-27 den-
gan jelas menjadi sumber inspirasi kepada lagu pendek yang tidak akan dilupakan ini. 

Ayat dalam lagu ini menekankan idea untuk membina rumah anda pada asas yang kuat, yang tetap akan 
bertahan menghadapi badai, dan ia berakhir dengan ‘bangunlah rumahmu di atas Tuhan!’. 

Anda tahu kenapa? Kerana Tuhan maha kuasa, maha mengetahui, maha Pencipta dan kasih-Nya kepada 
kita tidak pernah goyah dan tidak boleh dihancurkan! Bukankah itu menakjubkan?

Yesaya 28:16 dengan jelas mengatakan ini, ‘Oleh sebab itu beginilah firman Tuhan ALLAH,
“Lihat, Aku meletakkan batu asas di Sion, sebuah batu yang teruji, sebuah batu penjuru yang 
berharga untuk asas yang teguh. Sesiapa yang percaya tidak akan berasa cemas.’ Akan ada ban-

yak perkara yang akan berlaku dalam kehidupan kita yang kadang-kadang akan mengoncang batu asas 
kita, tetapi ‘Allah tidak memberi kita roh ketakutan, tetapi kuasa, kasih dan tatatertib’. (2 Timotius 1:7)

Kedengarannya seperti cukup kuat, bukan? Dengan adanya batu asas yang luar biasa ini, kita boleh 
membantu mereka yang lain mencari batu asas mereka, apabila mereka berasa takut dan tidak pasti 
sementara kita berkongsi kepada mereka akan kasih Tuhan yang kuat dan berkuasa!

TEMA DAN KAJIAN RINGKAS
Kasih Tuhan adalah Kuat Seperti Gunung Batu



PANDUAN PROGRAM 
SECARA RINGKAS

Doa Pembuka ......................................................................	Ketua Pelayanan Kanak-kanak
Salam Tangan dan Kata-kata Pengukuhan ......................	Kanak-kanak Sukarela
Ayat Kunci Alkitab – Yesaya 41:10 ...................................	 Kanak-kanak Sukarela
Peserta VBS – Persembahan Kilat ....................................	Peserta VBS - Persembahan Kilat
Lagu: Lagu VBS 1 dan 2 .....................................................	Pemimpin Pujian Kanak-kanak
Cerita Kanak-kanak - Si Pintar dan Si Bodoh ................ 	Remaja Bersama Orang Dewasa
Khutbah – Perjalanan Cerita Seluruh Gereja ................. 	Ketua Pelayanan Kanak-kanak

(Pisahkan kepada lima kumpulan dan pergi ke stesen)

KEM PANGKALAN - DASAR LEMBAH ......................	 Pendeta dan kanak-kanak sukarela
KEM 1 - RABUNG KUASA ..............................................	Ketua PKK & kanak-kanak sukarela
KEM 2 - PUNCAK BEKALAN ........................................	 Elder dan kanak-kanak sukarela
KEM 3 - TEBING PENGETAHUAN ..............................	 Elder dan kanak-kanak sukarela
PUNCAK - PUNCAK ISTANA GUNUNG ...................	 Elder dan kanak-kanak sukarela

(Semua kembali ke gereja)

Teka Silang Tiang Kebenaran ...........................................	 Semua Kanak-kanak Mengambil Bahagian
Panggilan Batu Asas Mazbah ............................................	Pastor
Lagu Penutup – LAGU VBS 3 ..........................................	 Pemimpin Pujian Kanak-kanak
Doa Penutup .......................................................................	 Ketua Pelayanan Kanak-kanak



Khutbah - perjalanan CERITA

 Persiapan dan Arahan

PERSIAPAN STESEN Khutbah:

Lima stesen dibina di sekitar kawasan 
gereja. Lebih sesuai jika ia sedikit ter-
pisah di antara satu dengan yang lain. 

Setiap kem mempunyai tanda yang menyebut 
nama kem tersebut dan nombor.

Hiaskan dengan hiasan yang berte-
makan perkhemahan, gunakan prop 
VBS juga.

Stesen Satu (Kem pangkalan) – adalah di dalam 
gereja anda, tempat di mana anda akan bermula 
dan berakhir. 

Para anggota gereja akan dibahagikan 
kepada 5 kumpulan selepas Cerita 
Kanak-kanak. Anda boleh memberikan 

warna atau nombor semasa anda mengalu-alu-
kan kedatangan mereka ke gereja pada hari itu 
atau untuk menjadi lebih kreatif, anda boleh 
membuat beberapa nama yang menyeronokkan 
dan berkaitan dengan tema.

Di setiap stesen, akan ada dua orang 
‘Sherpa Cerita / atau Pengiring Ceri-
ta’ yang akan berkongsi tentang tema 
mereka. Satu orang dewasa/Satu orang 

kanak-kanak - (paling sesuai Pastor/Elder/
Ketua Pelayanan Kanak-kanak)

Setiap stesen memiliki satu bekas yang 
diisi dengan batu bersaiz sederhana 
dan pen penanda/marker yang ber-

warna hitam atau gelap. Apabila cerita selesai, 
kanak-kanak dan orang dewasa mengambil 
batu dan menulis ‘tiang kebenaran’ untuk stesen 
tersebut.

Batu-batu ini kemudiannya akan dile-
takkan pada kaki teka silang yang telah 
dibuat di mana semua akan membina 

sebuah mazbah istimewa sebagai simbolik ‘batu 
asas yang kuat’ untuk bahagian panggilan maz-
bah pada akhir program.

Sebagai tambahan, setiap ketua stesen 
juga akan memberikan hadiah ‘rampas-
an’ simbolik yang mewakili sebahagian 

daripada cerita Elia dan juga tiang kebenaran.



Sambungan dari muka surat 6

Kem PANGKALAN

Dasar Lembah 
(Tema – Tuhan adalah Nyata) 
Hadiah rampasan: 5 biji batu dan beg 
jerut.

Kem 2 

Puncak Bekalan 
(Tema - Tuhan Menyediakan) 
Hadiah rampasan: Botol air.

PUNCAK 

Puncak Istana Gunung 
(Tema – Tuhan Menyediakan Tempat 
untuk Saya) 
Hadiah rampasan: Rantai kunci yang 
kecil.

Kem 1 

Rabung Kuasa 
(Tema – Tuhan adalah Berkuasa) 
Hadiah rampasan: Karabiner/klip besi.

Kem 3 

Tebing Pengetahuan 
(Tema - Tuhan Mengenal Saya) 
Hadiah rampasan: Lampu suluh yang 
kecil.

BATU PUTIH
akan diberikan dan ditambah ke dalam 
beg SELEPAS PANGGILAN BATU 
ASAS MAZBAH.
Hadiah rampasan akan diberikan di 
setiap stesen.

Had masa di setiap stesen – 7-8 minit.
Masa peralihan ke stesen yang seterusnya – 2 minit.
Jumlah masa perjalanan cerita – 50 minit.

STESEN khutbah:



SENARAI BEKALAN DAN PERSEDIAAN

STESEN khutbah:

Ayat kunci ALKITAB - PERHIMPUNAN KILAT

• Papan putih / atau kadbod atau teks yang 
telah dicetak.
• Pen penanda / marker.

KATA-KATA PENGUKUHAN 

• Papan putih / atau kadbod atau teks yang 
telah dicetak.
• Pen penanda / marker.

CERITA KANAK-KANAK

• Alkitab.
• 12 cawan plastik.
• 1 beg simen kraf.
• 1 jar air.
• 1 botol penyembur air.
• 1 pengering rambut.
• 1 dulang plastik dengan permu-
kaan yang dalam.

Kem PANGKALAN

Dasar Lembah 
• 1 beg jerut setiap kanak-kanak atau 
setiap orang.
• 5 biji batu setiap kanak-kanak atau 
setiap orang.

Kem 3

Tebing Pengetahuan 
• 1 lampu suluh yang kecil setiap kanak-
kanak atau setiap orang.

Kem 1

Rabung Kuasa
• 1 karabiner/klip besi setiap kanak-
kanak atau setiap orang. 

Kem 2

Puncak Bekalan 
• 1 botol air setiap kanak-kanak atau 
setiap orang.
• Label botol air yang telah dicetak.

Puncak

Puncak Istana Gunung
• 1 rantai kunci setiap kanak-kanak atau 
setiap orang.



TEKA SILANG TIANG KEBENARAN
• 6 bahagian teka silang yang telah 
dicetak.
• Kadbod atau papan yang keras dan 
kukuh untuk meletakkan komponen 
teka silang.

PANGGILAN BATU ASAS MAZBAH
• Satu biji batu putih setiap orang.

Sambungan dari muka surat 8

PUSINGAN GILIRAN stesen khutbah

Berikut adalah contoh bagaimana pusingan giliran anda akan kelihatan (jadual 1). Setiap kumpulan diba-
hagikan mengikut warna sebagai contoh, tetapi anda boleh memilih untuk menggunakan apa sahaja cara 
yang kreatif untuk mengenal pasti kumpulan anda.

Pusingan Kem 
Pangkalan

Kem 1 Kem 2 Kem 3 Puncak

1
2
3
4
5

Merah
Oren

Kuning
Hijau
Biru

Biru
Merah
Oren

Kuning
Hijau

Hijau
Biru

Merah
Oren

Kuning

Kuning
Hijau
Biru

Merah
Oren

Oren
Kuning
Hijau
Biru

Merah

Ja
du

al
 1



PANDUAN PROGRAM SECARA TERPERINCI
PENGENALAN

Selamat datang semua ke Sabat kanak-kanak! Pada hari ini, kita akan menikmati pagi yang 
menarik dan interaktif sementara kita berkhemah dan berjalan bersama di Gunung Karmel. Hari ini 
adalah hari untuk kita menumpukan perhatian kita kepada kanak-kanak dan kita mahu semua kanak-
kanak turut serta dan membantu dalam memimpin jalan sementara kita menerokai tema kita!

Bercakap tentang tema, tema kita pada hari ini ialah kasih Tuhan adalah KUAT SEPERTI GUNUNG 
BATU! (Pembicara melakukan salam tinju yang bermaksud Kuat dengan seorang kanak-kanak)

Pada hari ini, kita akan mengembara bersama untuk menerokai bagaimana teguhnya kasih Tuhan itu 
dan bagaimana Dia sentiasa menyertai kita, walaupun kita berada dalam ketidakpastian, kita sentiasa 
boleh bergantung kepada-Nya. Kita akan menerokai beberapa mukjizat Alkitab tantang kasih Tuhan 
yang Kuat seperti Gunung Batu dan kita akan berbicara tentang bagaimana kita boleh membina batu 
asas di dalam Dia yang Kuat!

DOA PEMBUKA

Bapa di syurga,
Kami datang di hadapan-Mu pada hari ini dengan hati yang dipenuhi sukacita,

dengan mengetahui bahawa Engkau adalah Gunung Batu kami – kuat, tidak berubah dan setia. 
Kami memuji Engkau oleh kerana kasih-Mu yang setia, kukuh dan teguh, tidak kira apa yang mungkin 

akan datang kepada kami! 
Tuhan, kami menjemput Engkau dalam jam kebaktian dan perjalanan bersama. 

Bantu kami untuk terus memandang kepada-Mu, Gunung Batu penyelamat kami dan menyedari baha-
wa kami dibina pada batu asas yang tidak akan goyah. 

Semoga masa bersama ini memperdalamkan iman kami dan memperbaharui komitmen kami untuk 
membina hidup kami kepada Engkau, Gunung Batu yang teguh dan kekal.

Kami mengucap syukur kepada-Mu, Tuhan dan kami berdoa agar segala sesuatu yang kami lakukan di 
sini pada hari ini memuji dan memuliakan nama-Mu.

Dalam nama Yesus, 
Amin.



SALAM tangan

Ajarkan kepada anggota gereja salam tinju ‘KUAT’. 
Semua orang melakukan salam tinju dalam ‘bentuk batu’ di antara satu dengan yang lain kemudian 

menarik kembali tangan dan jari dibuka luas dan katakan kasih Tuhan adalah KUAT.

Salam tinju!

Tarik kembali 

tangan dan jari dibuka luas 
kemudian katakan Kasih Tu-

han adalah KUAT!



AYAT KUNCI ALKITAB
Perhimpunan Kilat

YESAYA 41:10

Jangan takut, kerana Aku berserta denganmu.
Jangan cemas, kerana Akulah Allahmu.

Aku akan menguatkan, bahkan akan menolong engkau.
Ya, Aku akan menopang engkau dengan tangan kanan-Ku yang penuh kebenaran.

Jangan Takut
Jangan 
Cemas

Jangan 
Gentar

Para peserta perlu duduk di bahagian yang 
berbeza di kalangan anggota gereja dan berdiri apa-
bila tiba giliran mereka. Mereka akan memegang 
papan tanda berbentuk poster yang ditulis dengan 
setiap bahagian ayat tersebut. Anda boleh berfikir 
secara kreatif bagaimana anda akan menyusunnya. 
Mereka boleh pergi ke lorong laluan selepas mereka 
bercakap atau naik ke hadapan, tetapi adalah pent-
ing untuk mereka membentuk barisan pada akhir 
ayat, sama ada di lorong atau di hadapan.

Tidak ada jeda di antara bahagian-bahagian ayat 
tersebut. Ayat ini dipersembahkan dengan cara ini 
untuk membina semangat yang kuat. Jangan ragu-
ragu untuk menambah muzik instrumental atau

salah satu daripada lagu VBS dari Gunung Kea-
jaiban.



PESERTA 1 – JANGAN TAKUT – (Pe-
serta memegang poster yang menga-
takan ‘Jangan Takut’)

PESERTA 2 – JANGAN CEMAS – (Peserta 
memegang poster yang mengatakan ‘Jangan 
Cemas’)

PESERTA 3 - JANGAN GENTAR - (Peserta 
memegang poster yang mengatakan ‘Jangan 
Gentar’)

PESERTA 1, 2, 3 – JANGAN GENTAR!

PESERTA 4 – KERANA AKU BERSERTA 
DENGANMU – (Peserta mengangkat poster 
yang mengatakan ‘Kerana Aku Berserta Dengan-
mu’)

PESERTA 1-4 – KERANA AKU BERSERTA 
DENGANMU!!!

PESERTA 5 dan 6 – JANGAN CEMAS – (Peser-
ta mengangkat poster yang mengatakan ‘Jangan 
Cemas’)

PESERTA 1-6 – KERANA AKULAH ALLAH-
MU! (Peserta mengangkat poster yang menga-
takan ‘Kerana Akulah Alllahmu’)

PESERTA 7 – AKU AKAN MENGUATKAN. . .  
- (Peserta mengangkat poster yang mengatakan 
‘Aku Akan Menguatkan’)

SEMUA PESERTA – AKU AKAN MENGUAT-
KAN!

PESERTA 1-4 – BAHKAN AKAN MENO-
LONG ENGKAU. . . 

SEMUA PESERTA – BAHKAN AKAN MENO-
LONG ENGKAU!

PESERTA 5-7 – YA, AKU AKAN MENOPANG 
ENGKAU. . . 

SEMUA PESERTA – YA, AKU AKAN 
MENOPANG ENGKAU!

PESERTA 1 – DENGAN TANGAN KANAN-
KU – (Peserta mengangkat poster yang menga-
takan ‘Dengan Tangan Kanan-Ku’)

(Tangan yang diangkat ke atas bergerak ke sisi 
seolah-olah cuba mencapai tangan, kekalkan 
kedudukan kaku)

PESERTA 2 – YANG PENUH KEBENARAN 
(Aksi yang sama dengan tangan, kekalkan 
kedudukan kaku)

PESERTA 3 - YANG PENUH KEBENARAN 
(Aksi yang sama dengan tangan, kekalkan 
kedudukan kaku)

PESERTA 4 DAN 5 - YANG PENUH KE-
BENARAN (Aksi yang sama dengan tangan, 
kekalkan kedudukan kaku)

PESERTA 6 DAN 7 - YANG PENUH KE-
BENARAN (Aksi yang sama dengan tangan, 
kekalkan kedudukan kaku)

SEMUA PESERTA – YANG KUAT! (Tangan 
ditukar kepada salam tinju ke udara, kemudian 
meletup, menjadi isyarat tangan yang kuat)

KATA-KATA PENgukuhan 
SABAT KANAK-KANAK

Skrip Cadangan

SUMBER - PAPAN POSTER / PEN PENANDA / TANDA YANG DICETAK

Jika anda memandang sekeliling, anda akan menyedari bahawa tema kita pada hari ini berkisar ten-
tang pendakian gunung dan berjalan. Mana-mana pendaki atau pejalan kaki yang berpengalaman akan 
memberitahu anda tentang kepentingan keselamatan apabila mendekati mana-mana gunung atau lalu-
an. Pada hari ini, kita akan belajar betapa pentingnya memiliki ‘pengukuh’ yang kuat dan boleh diandal-
kan baik di gunung mahu pun dalam kehidupan seharian kita.

(Tuliskan kata-kata pengukuhan dan aksi pada papan poster dan bersedia untuk mengong-
sikannya)

Kami mahu anda mengingati beberapa kata-kata pengukuhan sementara anda berjalan bersama kami 
pada hari ini. Apabila anda mendengar perkataan ini dari pembicara kita, anda akan mencipta pen-
gukuh anda, di minda anda dengan aksi yang istimewa. Apabila anda mendengar perkataan-perkataan 
ini, ini yang akan anda lakukan:

Tuhan – Anda katakan: ‘Kuat’ dan lakukan salam tinju ke udara sementara anda menyebutnya. 
Kuat – Anda katakan: ‘Kasih Tuhan’ kemudian buat bentuk hati dengan tangan anda sementara anda 
menyebutnya. 
Elia – Anda katakan: ‘nabi yang kuat’ sementara memberikan tanda setuju (thumbs up).
Asas – Anda katakan dua kali: ‘Berdiri dalam perjanjian, berdiri dalam perjanjian!’ sementara anda 
menghentak kaki pada tempat anda sambil mengatakannya. 
Cerita – Anda katakan: ‘Itulah cara Yesus melakukannya’ sambil meletakkan tanda semak di udara. 
Ambil Batu – Anda katakan: ‘Tidak sabar menunggu batu putih saya’ sementara membisikkannya 
kepada orang di sebelah anda.
Jika anda tertanya-tanya mengapa kita melakukan respons ini, anda akan menemukan jawa-
pan anda sementara program ini diteruskan, tetapi mari kita berlatih bersama sebelum kita 
meneruskannya.



CERITA KANAK-KANAK

Minta seorang remaja membacakan cerita tentang orang bijak dan orang bodoh dalam Matius.

‘Sahabat semua, kita sangat teruja pada pagi ini untuk melihat Alkitab kita dan membaca cerita 
yang mungkin anda sudah dengar sebelum ini, tetapi jika sesebuah cerita itu mengajarkan kita sesuatu, 
ianya berbaloi untuk diulang kembali! Mari kita baca cerita tentang orang bijak dan orang bodoh dalam 
Matius. Apakah maksudnya cerita ini dan mengapa ia penting bagi kita sebagai orang-orang Kris-
tian?

Permainan Batu atau Pasir
Terima kasih untuk jawapan anda. Sebelum kita berfikir mengenai makna di sebalik cerita Alkitab 
yang diceritakan oleh Yesus dalam Matius, kita akan bermain sedikit permainan. Sekarang sementara 
kita bermain, saya mahu anda berfikir dengan teliti mengapa anda memilih aksi yang anda lakukan dan 
kita akan membincangkannya selepas ini’.

Berikan setiap kanak-kanak posisi tubuh untuk dua perkataan ini, BATU dan PASIR.
Batu – Berdiri kuat seperti seorang adiwira (superhero), tangan pada pinggul, kaki tegap, berdiri kaku.  
Pasir – Bergerak dan berpusing dan jatuh ke lantai seperti tubuh anda diperbuat daripada pasir.
(Pilihan aksi lain: BERDIRI untuk Batu, DUDUK untuk Pasir)
Sebutkan setiap senario atau situasi ini dan kanak-kanak akan membuat aksi tentang apa yang memban-
tu mereka untuk membina batu asas yang kuat di dalam Tuhan dan apa yang akan menjadi asas yang 
berpasir.

• Membaca Alkitab
• Menghormati guru
• Pergi ke gereja
• Mempersalahkan kesilapan kepada seseorang yang lain
• Membuat kerja rumah anda
• Mengatakan yang benar
• Tetap berdiam sementara seseorang dibuli
• Mendengar ibu bapa anda
• Meniru dalam kerja sekolah
• Melibatkan seseorang yang baru
• Menggunakan perkataan yang tidak baik
• Bermain permainan bersama kakak atau abang
• Berkongsi dengan orang lain
• Mengambil sesuatu yang bukan kepunyaan anda
• Berdoa kepada Tuhan
• Berfikir sebelum anda berbicara 
• Menghabiskan banyak masa dengan permainan komputer

Nota persediaan: Anda harus mengikuti arahan yang ada pada bungkusan simen kraf dan tambahkan 
air dengan jumlah yang diperlukan, kemudian biarkan ia kering pada malam sebelum anda menyam-
paikan cerita anda. 

Semasa Sabat Kanak-kanak, susunkan cawan menjadi dua bentuk piramid dengan 3 cawan sebagai 
asas, 2 di bahagian tengah dan satu di bahagian atas. Ia harus diletakkan pada dulang yang mempunyai 
permukaan yang dalam. Anda mungkin memerlukan dua dulang untuk kedua-dua struktur piramid ini. 
Piramid (A) akan disusun dengan menggunakan cawan yang tidak mempunyai apa-apa di dalamnya 
sementara piramid (B) diisi dengan simen yang sudah kering. (Hanya pencerita yang boleh mengurus 
cawan-cawan ini)

BAHAN/PERALATAN: :
1 Alkitab, 12 cawan plastik, 1 beg simen kraf, 1 jar air, 1 botol penyembur air, 1 pengering rambut, 1 
dulang plastik dengan permukaan yang dalam.

PANDUAN CERITA
Kawan-kawan, anda membuat pilihan ASAS yang sangat baik. Lakukan salam KUAT (salam tinju) den-
gan pasangan anda.

Sekarang sementara kita berfikir tentang cerita dari Matius, saya mahu anda melihat dua susunan cawan 
piramid ini. Ia mewakili rumah dan jenis kehidupan yang kita bina sementara kita berada di dunia ini.

Pada pendapat anda, bagaimana ia kelihatan? Adakah ia kelihatan kuat? Adakah ia sama? (Biarkan 
kanak-kanak memberikan respons, tetapi jangan sentuh) Ia kelihatan cukup baik apabila disusun di atas 
satu dengan yang lain tetapi kita akan menguji rumah-rumah ini, sama seperti rumah dalam Matius 
yang diuji dengan cuaca yang sangat BURUK!

Saya akan meminta rakan pengiring cerita saya untuk membacakan ayat sekali lagi dalam Matius 7:24-
29 dan berhenti pada ayat 25.

24 Sesiapa yang mendengar dan 
menurut kata-kata-Ku ini ibarat 
orang bijak yang membina rumah 

di atas batu.

Sekarang, sebelum kita membaca ayat yang 
seterusnya dalam cerita ini, mari kita ambil 
penguji cuaca kita (botol penyembur air dan 
pengering rambut) dan lihat bagaimana rumah 
kita dapat bertahan dalam menghadapi cuaca 
ribut yang sukar dengan baik.

25 Hujan mencurah (sembur den-
gan botol penyembur air pada struk-
tur), banjir melimpah (tuangkan 

air pada dasar dulang) dan angin kencang 
melanda (pasangkan pengering rambut dan 
tiupkan ‘angin’ pada struktur), tetapi rumah itu 
tidak runtuh kerana berasaskan batu.

Apa yang terjadi sahabat semua? (Jawap dengan 
satu piramid telah runtuh) Mari kita baca lagi 
keseluruhan ayat.

26 Sesiapa yang mendengar tetapi tidak 
menurut kata-kata-Ku ini ibarat orang 
bodoh yang membina rumah di atas 

pasir.

27 Hujan mencurah, banjir melimpah dan an-
gin kencang melanda, lalu runtuhlah rumah itu, 
punah ranap!

28 Setelah selesai Yesus menyampaikan kata-kata 
itu, orang ramai itu kagum dengan ajaran-Nya, 
29 kerana Dia mengajar dengan penuh wibawa, 
tidak seperti ahli Taurat mereka.



Yesus suka berkongsi cerita dengan semua 
orang untuk membuat sesuatu perkara itu mu-
dah difahami. Dia berbicara dengan cukup 
jelas dalam cerita ini tentang bagaimana kita 
sebagai orang-orang Kristian harus menghidup-
kan kehidupan kita. Dia menggunakan contoh 
rumah yang sebenar dan tempat di mana ia di 
bina. Tempat di mana kita membina rumah kita 
disebut sebagai ‘asas’ dan kita harus pastikan 
bahawa asas kita adalah stabil, kuat dan tidak 
goyah, kalau tidak rumah kita mungkin akan 
runtuh. Tetapi tahukah anda bahawa rumah itu 
juga boleh melambangkan beberapa perkara lain? 
Ia melambangkan siapa diri anda secara peribadi 
dan apa yang penting bagi anda.

Ia adalah karakter anda! Tahukah anda bahawa 
karakter anda adalah satu-satunya perkara yang 
akan anda bawa ke Syurga? Jadi, karakter kita 
adalah sangat penting, begitu juga dengan asas 
yang kita bina. Fikirkan tentang permainan Batu/
Pasir yang sudah kita mainkan tadi. Beberapa 
perkara menjadikan kita kuat, stabil dan tidak 
goyah seperti batu yang kuat. Sementara perkara 
lain membuatkan kita lemah dan jatuh seperti 
pasir yang tenggelam!

Semakin kita memilih untuk menjadi seperti 
batu yang kuat, semakin kuat asas kita! Bercakap 
tentang asas, bagaimana cawan-cawan ini tidak 
bergerak?

Adakah ia kelihatan sama seperti cawan yang lain? 
Apakah perbezaannya? (Tunjukkan kepada kanak-
kanak apa yang ada di dalam cawan) Anda lihat 
bahawa cawan-cawan ini telah diisi dengan simen. 
Simen adalah apa yang kita boleh lihat di jalan ma-
suk, tepi jalan, laluan… Apabila ia kering, ia menja-
di keras seperti BATU! Disebabkan itu, ‘rumah-ru-
mah’ kecil ini tidak bergerak walau pun hujan dan 
angin datang.

Kita mahu membina asas kita pada batu yang kuat, 
bukan?  Jika anda mengatakan ya, mari kita lakukan 
salam kita sekali lagi, Tuhan adalah KUAT!



KEM PANGKALAN
DASAR LEMBAH

Tuhan adalah Nyata!
(Pastor/ Elder/Ketua PKK/Remaja/Belia akan memimpin sebagai ‘Sherpa Cerita/Pengiring Cerita’)

Kita berada di Lembah yang Kuat pada kaki 
gunung. Kita selamat dan berada pada tanah yang 
stabil. Sebanyak mana pun kita berasa seronok 
mendaki gunung dan objek yang lain, kita sentiasa 
berasa begitu baik apabila kaki kita memijak per-
mukaan yang kuat, bukan? Saya suka berada pada 
asas yang kuat untuk berdiri! Tetapi pernahkah 
anda mengalami perasaan di mana apabila anda 
turun dari tempat yang tinggi, seperti gunung atau 
permainan roller coaster, kaki anda terasa seperti 
sedikit goyah dan tidak stabil?
 
Anda tahu, kadang-kadang pelbagai perkara yang 
beza terjadi di dalam hidup kita yang boleh mem-
buatkan kita berasa seperti, kita tidak berdiri pada 
tanah yang kuat.

Akan ada kesakitan, kesedihan, peristiwa yang tidak 
dijangka, kehilangan orang tersayang, tekanan dari 
sekolah atau kerja dan senarai ini berterusan den-
gan perkara-perkara yang membuatkan kita berasa 
seperti tanah ini tidak stabil. 

Ia mungkin terasa seperti kita dikelilingi dengan 
gunung kerisauan dan kegelisahan, menjulang 
tinggi dan menakutkan. Kadang-kadang, tanah di 
bawah kita terasa bergegar seperti ‘gempa bumi 
ketidakpastian’. 

Tetapi tahukah anda bahawa walaupun kita bera-
sa seperti itu, ada Seseorang yang sentiasa KUAT 
walaupun kita tidak merasakannya?



Tuhan adalah KUAT SEPERTI GUNUNG BATU!
Ada sebuah cerita tentang seorang wanita di 
dalam Alkitab yang merupakan seorang janda dan 
tinggal di sebuah tempat yang disebut Sarfat. Pada 
zaman ketika dia masih hidup, menjadi seorang 
janda (seseorang yang suaminya telah meninggal 
dunia) sememangnya adalah kehidupan yang ‘ti-
dak stabil’. Anda melihat wanita tidak bekerja dan 
bergantung sepenuhnya kepada suami mereka. 
Apabila mereka kehilangan suami mereka, mer-
eka dianggap sebagai beban kepada masyarakat. 
Sekiranya anda tidak mempunyai seseorang atau 
keluarga di sekitar anda untuk membantu, anda 
akan bersendirian. Cerita ini memberitahu kita 
bahawa wanita ini mempunyai seorang anak lelaki 
dan dia berjuang untuk menyediakan keperluan-
nya oleh kerana mereka sangat miskin dan tiada 
sesiapa pun yang membantu mereka.

Suatu hari, seorang nabi yang bernama Elia 
datang kepadanya sementara dia mengumpulkan 
kayu api untuk memasak makanan terakhirnya 
bersama anak lelakinya. Walaupun wanita ini 
bukan orang Yahudi dan tahu hanya sedikit ten-
tang Tuhan orang Israel, hatinya sehaluan den-
gan kehendak Tuhan. Tuhan memilih dia secara 
khusus pada hari itu di saat dia sudah bersedia 
untuk mati, sebaliknya dia membantu seorang 
yang tidak dikenali. Lelaki itu meminta kepadan-
ya secawan air untuk diminum dan sebelum dia 
pergi mengambilnya, lelaki itu juga meminta 
sepotong roti. Dia berpaling dan memandang 
tepat pada mata Elia dan memberitahu kepadan-
ya tentang ‘ketidakstabilan’ yang dia alami dan 
bagaimana pada hari itu, dia sudah merancang 
untuk berputus asa. Mari kita lihat responsnya 
dalam 1 Raja-raja 17:12.

Maka kata perempuan itu,
Demi TUHAN, Allahmu yang hidup, 
tidak ada padaku sepotong roti pun, 

kecuali segenggam penuh tepung di dalam tem-
payan dan sedikit minyak dalam buyung. 

Sekarang ini aku sedang mengumpulkan satu 
dua potong kayu api, supaya aku dapat pulang 
serta mengolah tepung itu bagi diriku dan bagi 
anakku sehingga kami dapat makan, lalu setelah 
itu kami mati.” Anda tahu apa yang dikatakan Elia 
kepadanya? Kata-katanya adalah KUAT!

13 Kata Elia kepadanya, “Jangan takut. 
Pergilah dan lakukanlah seperti yang 
kau katakan, tetapi buatlah dahulu 

bagiku sepotong roti bundar kecil daripada 
tepung itu dan bawalah kepadaku. Setelah itu, 
barulah buat bagi dirimu dan bagi anakmu. 14 
Beginilah firman TUHAN, Allah Israel, ‘Tepung 
dalam tempayan itu tidak akan habis dan min-
yak di dalam buyung itu tidak akan berkurang 
sampai saat TUHAN menurunkan hujan ke atas 
muka bumi.’ ”

Jika kita terus membaca, kita melihat bahawa 
dia menurut walaupun dia rasakan dasar yang 
dipijaknya tidak terasa keras langsung.

15 Perempuan itu pun pergi dan ber-
tindak selaras dengan perkataan Elia. 
Maka perempuan itu berserta dengan 

keluarganya dan juga Elia dapat makan selama 
beberapa waktu. 16 Tepung dalam tempayan itu 
tidak pernah habis dan minyak dalam buyung 
itu tidak juga berkurang, selaras dengan firman 
yang disampaikan TUHAN dengan perantaraan 
Elia. 

Ia terjadi sama seperti yang dikatakan Tuhan 
melalui Elia! Adakah anda fikir kaki wanita itu 
menggigil dan tanah di bawah kakinya terasa se-
dikit bergegar pada saat itu sementara dia menye-
diakan makanan untuk Elia, walaupun dia tahu itu 
adalah makanan terakhir dari apa yang dia ada? 
Tetapi, dia memilih untuk percaya kepada Tuhan 
dan setia walaupun dia berasa tidak pasti. Itu ada-
lah hari pertama di dalam hidupnya di mana TU-
HAN menjadi NYATA baginya. KUAT.Tapi anda 
tahu? Ceritanya tidak berakhir di sana. Walaupun 
dia mempunyai bekalan makanan yang berterusan 
dan mula mempercayai Tuhan sebagai batu asasn-
ya, apabila kita terus membaca, kita mendapati 
bahawa dia menghadapi saat ‘gegaran’ yang lain. 
Anak lelakinya sakit tenat dan sebenarnya mati! 
Dan kali ini, dia merasakan gempa kesedihan dan 
gunung kemarahan bangkit di dalam dirinya! Mari 
kita baca apa yang dikatakannya:

18 Kata perempuan itu kepada Elia, “Apa mas-
alahku dengan engkau, ya hamba Allah? Engkau 
telah singgah di tempatku untuk mengingatkan 
kesalahanku dan untuk membunuh anakku.”

Elia memberitahu wanita itu untuk membawa 
anak lelakinya dan dia mengucapkan doa yang 
penuh kuasa iman, harapan dan percaya, memo-
hon kepada Tuhan untuk memberikan hidup 
semula kepada anak lelaki itu. Ini untuk menun-
jukkan kepada wanita itu siapa Tuhan dan anda 
tahu? Tuhan menjawab doanya! Setelah peristiwa 
itu, wanita itu tidak pernah berasa ragu bahawa 
Tuhan adalah NYATA dan Dia adalah KUAT! 
Sekarang, ada janji yang boleh anda andalkan, asas 
yang benar-benar kuat! Satu keajaiban yang luar 
biasa di gunung keajaiban ini! Saya pasti anda akan 
melihat lebih banyak lagi dalam perjalanan anda! 
Ambil sebiji batu dan tuliskan ‘TUHAN ADALAH 
NYATA’ sementara anda membawanya ke stesen 
yang seterusnya. Anda juga boleh mengambil 4 
lagi batu yang akan anda gunakan untuk menulis 
di stesen-stesen yang lain nanti. Ini adalah batu 
asas anda dan adalah sangat penting untuk anda 
menyimpannya dengan selamat sementara anda 
meneruskan perjalanan anda. 

17 Tidak berapa lama sesudah peristi-
wa itu, anak lelaki perempuan pemilik 
rumah itu jatuh sakit. Sakitnya amat 	

parah sehingga anak itu berhenti bernafas. 



Kem 1
RABUNG KUASA

Tuhan adalah Berkuasa
Pendeta/Elder/Ketua PKK/Remaja/Belia akan memimpin dalam 5-7 minit.

Selamat datang ke Rabung Kuasa! Ini adalah tem-
pat di mana kita boleh melihat kuasa Tuhan yang 
sangat menakjubkan! Ketika anda tiba di Kem 
Pangkalan kami, sudah pasti anda telah mendengar 
cerita tentang seorang janda di Sarfat dan apa yang 
berlaku sewaktu nabi Elia datang berkunjung.

Kita akan berbicara lebih banyak tentang nabi 
Elia oleh kerana dia adalah seorang yang menge-
tahui betapa KUAT dan BERKUASANYA Tuhan 
itu! Elia adalah seorang nabi di Israel pada zaman 
pemerintahan Raja Ahab. Raja Ahab datang dar-
ipada keturunan raja yang melakukan beberapa 
perkara yang sangat buruk dan dia tidak terkecuali. 
Sebenarnya, dia membuatkan orang-orang Israel 
menyembah tuhan palsu yang disebut Baal walau-
pun dia tahu itu bertentangan dengan kehendak 
Tuhan. Bahkan, nabi Elia memberikan amaran 
kepadanya bahawa akan ada kemarau di seluruh 
tanah kerajaannya disebabkan perkara itu, tetapi 
dia tidak mendengar.

Elia tahu bahawa Raja Ahab salah dan dia san-
gat berani mengatakan hal itu kepadanya, tetapi 
Raja itu hanya menjawab dengan kemarahan yang 
melampau dan memerintahkan supaya nabi Elia 
dihukum mati! Wah! Elia berjaya melarikan diri 
dan Tuhan menyediakan segala sesuatu yang diper-
lukannya dalam cara yang ajaib sama seperti cerita 
wanita janda di Kem Pangkalan. Tetapi, Tuhan be-
lum selesai dengan Raja Ahab dan menyuruh Elia 
untuk pergi berbicara kepadanya. Elia menurut 
dan memberikan dia cabaran. Elia memberitahu 
dia untuk membawa semua orang Israel dan para 
nabi Baal untuk menyertai dia di Gunung Kar-
mel. Mereka akan mengadakan pertunjukkan di 
gunung! Bolehkah anda membayangkannya? Raja 
Ahab bersetuju kerana dia sangat yakin dengan 
tuhan palsunya. 

Saya akan berhenti di sini dan memberitahu anda 
tentang beberapa tali istimewa yang anda perlu-
kan apabila anda mendaki gunung. Bagi beberapa 
gunung, anda boleh naik dengan perlahan dan 
selamat, tetapi pada beberapa bahagian, anda 
memerlukan tali dan klip besi untuk melindungi 
anda. Tali dan klip besi adalah alat yang sangat 
kuat kerana ia membantu anda untuk terus ber-
paut pada permukaan gunung batu dan menjaga 
keselamatan anda.

Tentang tuhan palsu Raja Ahab, ia seperti men-
jalani kehidupan tanpa pengikat seperti ini untuk 
kekal berhubung dengan Tuhan yang KUAT. Dia 
dan mereka yang lain hanya mendaki tanpa apa-
apa yang boleh membantu mereka kekal stabil 
dan selamat. Jadi saya tertanya-tanya, apakah yang 
akan berlaku apabila mereka datang menghadapi 
Elia yang berpegang teguh kepada Tuhan yang 
Kuat dan berkuasa! Ini adalah karabiner/klip besi 
untuk anda masukkan ke dalam beg anda dan juga 
sebagai peringatan kepada siapa anda perlu ikat-
kan diri anda. 

Saya boleh bayangkan Elia berdiri seorang 
diri di atas tebing seperti kita sekarang. Saya tertan-
ya-tanya, bagaimana perasaannya pada ketika itu 
apabila dia melihat semua orang yang datang?

Baik, Elia mempunyai senjata rahsia yang KUAT, 
yang membantu dia berdiri teguh dan stabil di 
Gunung itu. Itu adalah pengikat yang kita bicarakan 
sebentar tadi. Mari kita semua berdiri seperti Elia, 
kuat, stabil dan bersedia pada batu asas yang suci 
dan lihat apa yang akan berlaku seterusnya dalam 
cerita ini! Elia memberitahu Raja Ahab dan semua 
orang bahawa dia adalah satu-satunya nabi Tuhan 
yang tinggal dan mereka mempunyai 450 nabi Baal. 
Dia berkata bahawa mereka akan melakukan sedik-
it ujian. Mari kita baca bersama dalam 1 Raja-raja 
18:23-24 apa yang berlaku:

23 Berilah kami dua ekor lembu jantan. 
Mereka boleh memilih seekor lembu un-
tuk mereka, memotong-motongnya, lalu 

meletakkannya di atas kayu api, tetapi jangan 
letakkan api pada kayu api itu. Aku akan men-
golah lembu yang seekor lagi, meletakkannya di 
atas kayu api, juga tanpa meletakkan api pada 
kayu api itu. 24 Serulah nama tuhanmu dan aku 
pula akan menyeru nama TUHAN. Yang men-
jawab dengan api, dialah Allah.”

Maka apabila orang-orang ini bersetuju, Elia 
berkata, mari kita lakukan ini dan biarkan nabi 
Baal mulakan dahulu. Baiklah, biar saya ber-
itahu anda, ada suara yang sangat serius pada 
gunung itu, sepanjang pagi. Mari kita baca: 

26 Maka mereka mengambil lembu yang 
diberikan kepada mereka, mengolahn-
ya, lalu memanggil nama Baal dari pagi 
sampai tengah hari. Mereka berseru-se-

ru, “Ya Baal, jawablah kami!” Tetapi tidak ada 
suara dan tidak ada yang menjawab. Sementara 
itu mereka berkinja-kinja di sekeliling mazbah 
yang dibuat mereka.

Elia sedang bersandar pada dinding batu 
gunung dan pada waktu makan tengahari dia 
berusaha sedaya upaya untuk tidak tersenyum, 
dia sebenarnya mula mengejek mereka sedikit. 

27 Pada tengah hari Elia mengolok-olok mere-
ka, katanya, “Panggillah dengan suara nyaring! 
Bukankah dia itu tuhan? Mungkin dia sedang 
berfikir, mungkin dia sedang melegakan diri 
di bilik air, mungkin dia sedang dalam per-
jalanan. Jangan-jangan dia tertidur dan harus 
dibangunkan.” 28 Maka mereka memanggil 
dengan suara nyaring dan menoreh-noreh 
diri dengan pedang dan tombak seperti yang 
biasa dilakukan mereka, sehingga darah ber-
cucuran daripada tubuh mereka. 29 Setelah 
berlalunya tengah hari, mereka terus meramal 
sampai waktu mempersembahkan persembah-
an petang. Namun demikian, tidak ada suara, 
tidak ada yang menjawab, dan tidak ada yang 
memberi perhatian.



Kemudian Elia memanggil orang-orang 
itu kerana sekarang sudah tiba gilirannya untuk 
menunjukkan kuasa Tuhannya. Dengar apa yang 
dia katakan dan lakukan:

30 Lalu kata Elia kepada seluruh rakyat, 
“Datanglah dekat kepadaku!” Maka 
seluruh rakyat pun mendekatinya. 

Kemudian Elia memperbaik mazbah TUHAN 
yang telah diruntuhkan itu. 31 Seterusnya Elia 
mengambil dua belas buah batu selaras dengan 
jumlah suku bani Yakub — kepada Yakub ini per-
nah datang firman TUHAN demikian, “Namamu 
akan menjadi Israel.” 32 Dengan batu-batu itu 
dibinanya suatu mazbah demi nama TUHAN 
dan dibuatnya parit di sekeliling mazbah itu, 
yang dapat memuat benih sebanyak dua sukatan. 
33 Diaturnya kayu api, lalu dipotong-potongnya 
lembu itu, dan diletakkannya di atas kayu api. 34 
Kemudian dia berkata, “Isilah empat buah tem-
payan dengan air, lalu curahkanlah air itu ke atas 
korban bakaran dan juga kayu api itu.” Katanya, 
“Buatlah begitu untuk kali kedua.” Lalu mereka 
melakukan hal itu untuk kali keduanya. Katanya 
lagi, “Buatlah begitu untuk kali ketiga.” Maka 
mereka melakukannya lagi untuk kali ketiga. 
35 Air pun mengalir daripada mazbah itu, me-
menuhi parit di sekelilingnya.
36 Ketika tiba waktu mempersembahkan 
persembahan petang, majulah Nabi Elia dan ber-
kata, “Ya TUHAN, Allah Abraham, Ishak, dan 
Israel, biarlah pada hari ini mereka tahu bahawa 
Engkaulah Allah di Israel, bahawa aku ini ham-
ba-Mu, dan bahawa aku melakukan segala hal ini 
berdasarkan firman-Mu. 

37 Jawablah aku, ya TUHAN, jawablah aku, 
supaya umat ini tahu bahawa Engkau, ya TU-
HAN, sememangnya Allah, dan bahawa En-
gkaulah yang membuat hati mereka berbalik 
kembali.” 38 Maka turunlah api TUHAN mela-
hap korban bakaran, kayu api, batu-batu, dan 
debu tanah, serta menjilat air yang ada di dalam 
parit itu. 39 Ketika seluruh rakyat melihat hal 
itu, sujudlah mereka lalu berkata, “TUHAN, 
Dialah Allah! TUHAN, Dialah Allah!”

Wah! Sungguh satu pelajaran telah mereka pelajari 
dan suatu mukjizat yang hebat terjadi di gunung 
keajaiban ini! Api datang dari Syurga dan memba-
kar seluruh korban walaupun ia dipenuhi air! Pada 
hari itu, orang-orang Israel telah belajar siapa Tu-
han yang BENAR dan Tuhan itu adalah BERKUA-
SA. Keluarkan seketul batu dari beg anda dan 
tuliskan, ‘Tuhan adalah BERKUASA!’



Kem 2
PUNCAK BEKALAN

Tuhan Menyediakan
Bahan tambahan untuk hiasan – kepingan roti/roti pita atau seumpamanya, botol air dan kertas berbentuk bu-

rung gagak. 

Selamat datang ke Pun-
cak Bekalan! Di setiap 
stesen, anda akan men-
dengar atau telah men-
dengar tentang hamba 
Tuhan yang begitu luar 
biasa setianya bernama 
Elia! Sekarang seper-
ti yang kita tahu, Elia 

adalah seorang nabi. Ini 
bermaksud tugas utamanya setiap hari ialah untuk 
berkongsi tentang Tuhan, siapa Dia dan juga men-
gongsikan apa yang Tuhan mahu kongsikan kepada 
umat-umat-Nya. Elia mempunyai asas yang kukuh 
mengenai siapa dia dan apa yang perlu dia laku-
kan apabila ia berkaitan dengan penurutan Tuhan. 
Tetapi ini masalahnya, kadang-kadang apabila kita 
berdiri kuat untuk apa yang benar dan nyata, tidak 
semua orang menyukainya dan sesetengah orang 
akan cuba melakukan perkara yang membuatkan 
kita berhenti mengongsikan firman Tuhan dan 
kehendak-Nya untuk hidup kita. Ada sebuah cerita 
tentang seorang raja yang sama seperti itu. Naman-
ya Ahab. Dia seorang yang tamak, gilakan kuasa dan 
mahu mengawal rakyatnya dengan kepercayaannya. 
Alkitab memberitahu kita bahawa dia adalah raja 
yang paling kejam pada zamannya, lebih kejam 
daripada raja yang sebelumnya. Lebih teruk lagi, 
dia mempunyai seorang isteri yang bernama Izebel 
yang juga kejam sepertinya. Ahab membina sebuah 
kaabah yang besar supaya semua orang datang dan 
meyakinkan mereka untuk menyembah patung 
yang disebul Baal. Ini membuatkan Tuhan menjadi 
marah. Tuhan berbicara kepada Elia dan member-
itahu dia untuk pergi bertemu dengan Raja Ahab 
dan memberitahu dia supaya berhenti menyembah 
Baal dan berhenti melakukan semua perkara meng-
gerikan yang telah dilakukannya sebagai seorang 
raja. 

Elia tahu ini akan menjadi perbualan yang sukar, 
tetapi imannya kuat pada asas firman Tuhan, 
maka dia pergi berbicara kepada raja. Mari kita 
baca apa yang dikatakannya dalam 1 Raja-raja 
17:1.

Suatu waktu, Elia, orang Tisbe dari Tis-
be-Gilead, berkata kepada Ahab, “Demi 
TUHAN yang hidup, Allah Israel, yang 

kepada-Nya aku mengabdikan diri, sesung-
guhnya tidak akan turun embun atau hujan 
pada tahun-tahun ini kecuali jika mulutku 
mengatakannya”.

Raja Ahab tidak gembira langsung dengan Elia. 
Dia menjadi sangat marah, maka Tuhan mem-
berikan rencana kepada Elia mengenai apa yang 
perlu dilakukan, kerana dia perlu meninggalkan 
Kerajaan itu dengan segera kerana hidupnya 
berada dalam bahaya. Tahukah anda apa yang 
Tuhan katakan kepada Elia untuk dilakukan? 
Tuhan memberitahu dia sama seperti apa yang 
kita lakukan, pergi berkhemah! Dia perlu pergi 
dengan SEGERA!

Sekarang saya tahu apa yang anda fikir, apabila 
kita pergi berkhemah, kita memerlukan barang-ba-
rang seperti khemah untuk berlindung, makanan 
di dalam peti simpanan, botol air, peralatan dan 
kelengkapan lain, semua itu diperlukan. Tetapi Elia 
tidak mempunyai masa yang cukup untuk menye-
diakan semuanya itu! Bagaimana dia akan ber-
tahan? Tuhan mempunyai rencana untuk itu juga! 
Mari kita baca:

Lalu datanglah firman TUHAN kepadan-
ya demikian, 3 “Pergilah dari sini ke arah 
timur dan bersembunyilah di tepi Sungai 

Kerit, di sebelah timur Sungai Yordan. 4 Engkau 
dapat minum dari sungai itu, dan burung-bu-
rung gagak telah Kuperintahkan untuk menye-
diakan makananmu di sana.”

Ya, apa yang anda dengar adalah benar! Burung 
gagak datang setiap hari membawa kepingan daging 
dan roti untuk memberi Elia makan. Dia juga mem-
punyai sumber air yang segar dari gunung. Satu lagi 
mukjizat di Gunung Keajaiban!
Tuhan menyediakan segala sesuatu untuk dia! Den-
gan cara yang sama Dia menyediakan untuk Elia, 
Dia juga akan menyediakan untuk anda setiap 
hari!

Amsal 3:5 memberitahu kita untuk ‘Percaya kepa-
da TUHAN dengan sepenuh hatimu dan jangan-
lah bersandar kepada pengertianmu sendiri’.
Apa yang dikatakan Tuhan untuk kita lakukan 
mungkin tidak selalunya masuk akal, tetapi Dia 
akan sentiasa menjaga kita dan menyediakan bagi 
kita kerana kasih-Nya adalah KUAT SEPERTI 
GUNUNG BATU! Ambil sebiji batu dari beg 
anda dan tuliskan ‘Tuhan Menyediakan’.

Anda boleh mengambil botol air juga dan ingat 
bahawa Tuhan akan sentiasa menjaga anda!



Kem 3
TEBING PENGETAHUAN

Tuhan Mengenal Saya

Bercakap tentang pengetahuan, pada hari ini 
kita akan menerokai cerita tentang seorang yang 
sangat bijak bernama Elia! Dia bukan sahaja pintar 
tetapi dia juga sangat setia kepada Tuhan dalam 
segala sesuatu yang dilakukannya. Itulah sebabnya 
Tuhan memilih dia untuk menjadi utusan bagi Dia 
yang mana adalah nama lain bagi nabi. Mungkin 
anda sudah atau belum mendengar cerita tentang 
raja yang memerintah pada zaman Elia dan naman-
ya ialah Ahab. Dia sangat kejam dan mementingkan 
diri dan lebih teruk lagi, dia berkahwin dengan seo-
rang wanita bernama Izebel yang jahat sepertinya 
juga. Dia dipenuhi dengan kebencian, keegoan diri 
dan seorang yang sangat kejam. Elia sentiasa beru-
saha untuk melakukan kehendak Tuhan. Dia adalah 
utusan Tuhan pada ketika itu dan dia memberitahu 
Raja Ahab bahawa jika dia tidak berhenti melaku-
kan kejahatannya dan menyembah tuhan yang 
palsu, dia dan rakyatnya akan menderita. Anda 
akan menemukan lebih banyak tentang apa yang 

berlaku di kem yang lain. 
Ahab sangat marah kepada 
Elia selepas semua perkara 
ajaib yang telah berlaku un-
tuk menunjukkan bahawa 
Tuhan Israel adalah satu-sa-
tunya TUHAN YANG 
BENAR.

Maka Ahab memberitahu Izebel dan dia juga 
dipenuhi dengan amukan dan kemarahan. Se-
benarnya, dia sangat marah sehingga dia ber-
kata seperti ini: 2 Lalu Izebel mengutus seorang 
pesuruh kepada Elia dengan pesan,

3 Apabila diketahuinya hal itu, Elia 
bergegas pergi menyelamatkan diri. 
Sesampainya di Bersyeba, wilayah 

Yehuda, ditinggalkannya pelayannya di sana. 

Elia meninggalkan pelayannya kemudian pergi 
dan berjalan sepanjang hari di padang belan-
tara sehingga akhirnya dia keletihan, dalam 
kesedihan dan ketakutan dia duduk di bawah 
sebuah pohon dan mungkin menangis. Dia tidak 
mampu menanggungnya lagi. Alki-
tab mengatakan bahawa dia berkata 
kepada Tuhan, ‘cukuplah sekarang, 
ya Tuhan...’

“Biarlah tuhan mengazabkan aku 
bahkan lebih lagi, jika esok pada 
waktu seperti ini aku tidak membuat 

nyawamu sama dengan nyawa seorang daripa-
da kalangan mereka.” (1 Raja-raja 19:2)

Wah! Itu adalah satu ancaman! Walaupun iman 
Elia tidak tergoncang, dia masih seorang manu-
sia dan dia berasa takut!

Kasihan Elia, dia sangat takut dan terkejut 
sehingga dia tidak tahu apa lagi yang harus dia 
lakukan. Dia masih mengasihi Tuhan dan mahu 
melakukan kehendak-Nya, tetapi ketakutannya 
menghalang pandangannya untuk melihat dengan 
jelas. Pernahkah perkara seperti ini berlaku kepada 
anda? Tahukah anda bahawa pemimpin juga boleh 
mengalami ketakutan seperti ini? Pada saat ini 
dalam hidupnya, Elia berada dalam keadaan yang 
tidak pasti dan merasakan bahawa dia benar-benar 
tidak tahu apa yang harus dia lakukan seterusnya, 
terutama sekali apabila dia berada dalam bahaya 
yang besar. Maka dia berbaring dan tertidur dalam 
keletihan dan menderita.

Kemudian dengan kekuatan daripada makanan 
itu, dia berjalan selama empat puluh hari em-
pat puluh malam sampai ke gunung Allah, iaitu 
Gunung Horeb. Walaupun Elia mendapat sedikit 
kekuatan fizikal semula, kekuatan mentalnya ma-
sih lemah. Apabila dia tiba di Gunung Horeb, dia 
mencari tempat yang gelap, mungkin untuk me-
madankan bagaimana perasaannya dan bersem-
bunyi di dalam gua. Tuhan bertanya kepadanya 
apa yang dilakukannya di sana dan Elia menjawab:

Tetapi tahukah anda apa yang Tuhan lakukan? 
Tuhan mengutus seorang malaikat, malaikat yang 
bersinar indah untuk mengejutkan Elia dan berka-
ta:

“Bangunlah, makanlah.” 6 Ketika dia 
memandang sekelilingnya, tampa-
klah yang sebuah buyung berisi air. 

Dia pun makan dan minum, lalu berbaring lagi. 

Elia masih keletihan, tetapi sekurang-kurangnya 
tidak lagi kelaparan, kembali tidur. Kemudian ma-
laikat itu datang dan mengejutkan dia lagi:

“Bangunlah, makanlah, kerana per-
jalanan kelak terlalu jauh bagimu. 8 

Maka Elia bangun lalu makan dan minum. 

“Aku telah berjuang penuh semangat 
bagi TUHAN, Allah alam semesta, 
kerana orang Israel telah mengabaikan 

perjanjian-Mu, meruntuhkan mazbah-maz-
bah-Mu, dan membunuh nabi-nabi-Mu dengan 
pedang. Hanya aku yang masih tinggal, dan 
mereka sedang berusaha untuk membunuhku.”

Tuhan pada saat itu mahu Elia memahami baha-
wa, Dia mengenalinya dan mengetahui bahawa, 
Dia menyertainya. Elia hanya perlu mendengar, 
benar-benar mendengar. Bukan kepada perka-
ra-perkara yang menakutkan seperti raja dan per-
maisuri yang memiliki hati yang menghancurkan, 
tetapi kepada suara Tuhan. Tuhan mahu memba-
wa Elia keluar dari kegelapan dan kembali kepa-
da cahaya kemuliaan-Nya. Mari kita pancarkan 
cahaya Tuhan kepada Elia sementara dia keluar 
dari gunung.

(Berikan lampu suluh)

Tuhan membantu Elia mendengar dan melang-
kah kembali kepada cahaya pada batu asas-Nya yang 
kuat. Dia memberikannya rencana pertempuran ten-
tang apa yang perlu dilakukan seterusnya kerana Dia 
tahu apa yang Elia perlukan. Tuhan mengenal dia dan 
anda juga! Dia tahu apa yang anda perlukan! Anda 
hanya perlu melangkah pada cahaya-Nya dan berdiri 
pada batu asas perjanjian-Nya yang kukuh! Sekarang 
ambil batu dan tuliskan ‘Tuhan Mengenal Saya’. Anda 
boleh memancarkan cahaya anda sementara anda 
berjalan ke stesen anda yang seterusnya!

11 “Keluarlah dan berdi-
rilah di atas gunung itu, 
di hadapan TUHAN.” 

Kemudian TUHAN berlalu. 
Mendahului TUHAN ada angin 
yang besar dan kuat membelah 
gunung itu serta memecahkan 
bukit-bukit batu, tetapi TUHAN 
tidak ada di dalam angin itu. Se-
sudah angin itu ada gempa, tetapi 
TUHAN tidak ada di dalam gempa 
itu. 12 Sesudah gempa itu ada api, 
tetapi TUHAN tidak juga ada di dalam 
api itu. Sesudah api itu ada suara yang 
lembut.



PUNCAK
PUNCAK ISTANA GUNUNG

Tuhan menyediakan tempat untuk saya!
Selamat datang ke Puncak Istana Gunung!

Ini adalah bahagian tertinggi pada gunung di mana 
anda boleh melihat semua yang ada di bawah anda. 
Anda akan berasa tinggi dan hebat sementara anda 
melihat di sekeliling anda. Apabila perkara yang 
hebat terjadi dalam hidup kita dan kita melihat 
keajaiban yang KUAT, ia sering disebut sebagai 
‘pengalaman di puncak gunung’. Anda akan meli-
hat atau mungkin sudah pernah melihatnya dalam 
perjalanan cerita pada hari ini.

Semua orang sering ternanti-nanti akan pengala-
man puncak gunung itu tetapi apa yang tidak mer-
eka sedari ialah mereka perlu mengalami keseluru-
han perjalanan sebelum mereka tiba di puncak! 
Anda tidak boleh melompat satu langkah, tidak 
kira betapa sukarnya perjalanan itu. Setiap lang-
kah adalah bahagian penting untuk membina 
ASAS YANG KUAT di dalam diri anda. 

Asas itu juga boleh menjadi karakter anda, yang 
bermaksud siapa diri anda. Satu-satunya cara ia 
boleh menjadi KUAT ialah jika anda membina asas 
anda pada Tuhan dan firman-Nya. Tahukah anda 
bahawa karakter anda adalah satu-satunya perkara 
yang akan anda bawa ke Syurga? Jadi adalah SAN-
GAT penting bagi anda untuk menyertai perjalanan 
ini untuk membinanya, langkah demi langkah, 
menuju ke puncak gunung keajaiban anda sendiri. 

Seseorang yang memiliki asas yang kuat di dalam 
Tuhan dan memiliki banyak pengalaman di puncak 
gunung ialah Elia. Dia adalah nabi yang banyak kali 
kita sebut pada hari ini. 

Dia mengharungi begitu banyak waktu kesukaran 
dan saat keajaiban, tetapi dia selalu berpaling kepa-
da Tuhan dan berusaha bersungguh-sungguh 

untuk membina asas iman dan percaya yang 
KUAT. Sasaran utama yang ada pada Elia dan 
semua kita sebagai orang-orang Kristian harus 
ada adalah perjalanan kita ke puncak yang paling 
indah dan penting iaitu SYURGA! 

Kita tahu bahawa kita sedang menunggu sehingga 
Yesus datang untuk dapat pergi bersama dengan 
Dia ke Syurga, tetapi tahukah anda bahawa Elia 
sebenarnya sudah mendahului kita? Alkitab men-
gatakan bahawa dia sudah berada di sana!

Mari kita lihat masa-masa terakhir Elia 
di dunia. Tuhan menunjukkan kepadanya 
lelaki lain yang akan menggantikan tempatnya 
untuk mengongsikan firman Tuhan dan ren-
cana-Nya. Namanya Elisa. Elia mengajar Elisa 
segala sesuatu yang diketahuinya. Mereka segera 
menjadi sahabat baik. Tetapi apabila Elisa tahu 
bahawa Elia sedang bersiap sedia untuk pergi, dia 
tidak mahu meninggalkannya. Ada juga nabi-nabi 
lain yang cuba memberitahu Elisa apa yang akan 
berlaku kepada Elia, tetapi Elisa tidak mahu me-
nerimanya. Mari kita baca mengenainya dalam 2 
Raja-raja 2:

1 Maka apabila TUHAN hendak men-
gangkat Elia ke syurga dalam angin 
puting beliung, Elia dan Elisa sedang 

dalam perjalanan dari Gilgal. 2 Kata Elia kepada 
Elisa, “Tinggal sajalah di sini, kerana TUHAN 
menyuruh aku ke Betel.” 

Jawab Elisa, “Demi TUHAN yang hidup, dan 
demi hidup tuan sendiri, hamba tidak akan 
meninggalkan tuan.” Lalu pergilah mereka ke 
Betel. 3 Lantas keluarlah rombongan nabi di Be-
tel untuk menemui Elisa lalu bertanya kepadan-
ya, “Tahukah engkau bahawa hari ini TUHAN 
akan mengambil tuanmu daripadamu?” Jawabn-
ya, “Aku tahu. Diamlah!” 4 Kata Elia kepadanya, 
“Elisa, tinggal sajalah di sini, kerana TUHAN 
menyuruh aku ke Yerikho.” Jawabnya, “Demi 
TUHAN yang hidup, dan demi hidup tuan sendi-
ri, hamba tidak akan meninggalkan tuan.” 

Lalu sampailah mer-
eka di Yerikho. 5 Rom-
bongan nabi di Yerikho 
pun mendekati Elisa dan 
bertanya kepadanya, “Tahukah 
engkau bahawa hari ini TUHAN akan 
mengambil tuanmu daripadamu?” Jawabnya, 
“Aku tahu. Diamlah!” 6 Kata Elia kepadan-
ya, “Tinggal sajalah di sini, kerana TUHAN 
menyuruh aku ke Sungai Yordan.” Jawabnya, 
“Demi TUHAN yang hidup, dan demi hidup 
tuan sendiri, hamba tidak akan meninggalkan 
tuan.” Lalu berjalanlah kedua-dua orang itu.

7 Lima puluh orang daripada rombongan nabi 
juga ikut berjalan, tetapi mereka berdiri jauh-
jauh di seberang sementara Elia dan Elisa ber-
diri di tepi Sungai Yordan. 8 Elia mengambil 
jubahnya, menggulungnya, dan memukulkan-
nya ke air sungai itu. Maka air itu pun terbel-
ah ke sebelah kiri dan kanan, lalu kedua-dua 
orang itu menyeberang di tengah-tengah iaitu 
di atas tanah kering. 9 Setelah mereka sampai 
di seberang, Elia berkata kepada Elisa, “Mint-
alah apa yang patut kulakukan kepadamu se-
belum aku diambil daripadamu.” Jawab Elisa, 
“Wariskanlah hamba dua bahagian daripada 
roh tuan.”

10 Kata Elia, “Yang kau minta itu sukar. Akan 
tetapi, jika engkau dapat melihat aku ketika 
aku diambil daripadamu, maka hal itu akan 
berlaku ke atasmu. Jika tidak, maka hal itu 
tidak akan berlaku.”

11 Sementara mereka berjalan terus dan ber-
bicara, tiba-tiba muncullah sebuah rata berapi 
dengan kuda berapi memisahkan kedua-duan-
ya. Elia pun naik ke syurga dalam puting 
beliung. 

Bolehkah anda bayangkan 
kereta kuda turun dari Syurga, 
diperbuat dari api tulen dan 
membawa anda masuk di dalam-
nya dan membawa anda terus ke 
Syurga? Walaupun Elisa san-
gat sedih dan tidak mahu Elia 
pergi, mukjizat Elia yang terakhir 
di dunia ini bukanlah untuk mati, 
tetapi untuk terus pergi ke Puncak 
terbaik yang pernah ada!

Tuhan telah menyediakan tempat untuk dia sepan-
jang perjalanannya dan perkara yang menakjubkan 
adalah Tuhan juga menyediakan tempat untuk 
ANDA juga! Walaupun perjalanan kita kadang-
kadang sukar, kita mungkin juga akan menderita, 
tetapi Alkitab memberitahu kita dalam Roma 5:3-5

kita tahu bahawa penderitaan membi-
na ketabahan. 4 Ketabahan membina 
budi pekerti; dan budi pekerti mem-

bina harapan. 5 Dan harapan tidak mengece-
wakan kita, kerana Allah telah mencurahkan 
kasih-Nya ke dalam hati kita melalui Roh Ku-
dus, yang telah dikurniakan-Nya kepada kita.

Jadi pada hari ini, saya akan memberikan anda 
rantai kunci. Belum ada kuncinya LAGI, kerana 
Tuhan sedang menyedia tempat bagi anda dan 
Dia akan memberikan anda kunci untuk istana 
anda sendiri! Ambil batu dan tuliskan ‘Tuhan 
Menyediakan Tempat Untuk Saya’.



TEKA SILANG TIANG KEBENARAN
Tema Disatukan

Selepas semua orang menyelesaikan semua kelima-lima kem dalam perjalanan cerita mereka, mer-
eka akan berkumpul semula di dalam gereja. Ketua Pelayanan Kanak-kanak akan memberitahu semua 
keluarga yang ada di ruangan itu bahawa ada satu lagi tugasan untuk perjalanan cerita ini. Mereka perlu 
mencari dan membawa ke hadapan 5 Tiang Kebenaran dari pengalaman perjalanan cerita dan juga 
tema kita.

Kepingan teka-teki ini harus ditulis dengan pernyataan tiang kebenaran terlebih dahulu. (Kepingan ini 
boleh anda dapatkan di bahagian Sumber pada muka surat 36 untuk dicetak)

Kepingan-kepingan itu kemudiannya akan disembunyikan (tetapi mudah ditemukan) di sekitar ruan-
gan gereja. Sesiapa yang menjumpainya perlu membawanya ke hadapan. Sebagai alternatif, anda boleh 
memberikan kepingan teka-teki ini kepada enam orang kanak-kanak untuk dibawa ke hadapan jika 
anda kekurangan masa. Kepingan teka-teki ini kemudiannya akan dilekatkan dengan gam/pelekat/pita 
pelekat pada sekeping kadbod atau permukaan yang keras berbentuk salib. 

TIANG KEBENARAN
1. Tuhan adalah nyata.
2. Tuhan adalah berkuasa.
3. Tuhan menyediakan.
4. Tuhan mengenal saya.
5. Tuhan menyediakan tempat 
untuk saya.
6. Kasih Tuhan adalah KUAT!



PANGGILAN ASAS MEZBAH

Batu Putih Diganti 

DASAR LEMBAH
Setelah salib dibuat, pastor akan meminta semua 
anggota gereja untuk mengeluarkan 5 batu yang 
dikumpul semasa perjalanan cerita mereka.
Pada hari ini kita telah mengembara bersama 
melalui kehidupan Elia yang luar biasa. Kita telah 
mempelajari tiang-tiang kebenaran ini.

Tuhan adalah nyata.
Tuhan adalah berkuasa.
Tuhan menyediakan.
Tuhan mengenal saya.
Tuhan menyediakan tempat untuk saya.

Kasih Tuhan adalah KUAT!

Kita boleh mengandalkan kasih itu dan membina 
asas yang kukuh di rumah, gereja dan karakter kita 
secara individu.

Ini adalah pilihan peribadi yang setiap kita harus 
buat. Ia adalah sebuah perjalanan yang setiap kita 
harus ambil. TETAPI berita baiknya ialah, kita 
boleh saling membantu di antara satu dengan yang 
lain di sepanjang perjalanan. Seperti yang 1 Tesa-
lonika 5:11 katakan, kita boleh saling mendorong 
dan meneguhkan sementara kita mendaki gunung 
ini supaya semua kita boleh tiba di puncak istana 
gunung itu! Saya memiliki rantai kunci saya sendiri 
dan saya tidak sabar mendapatkan kunci saya! Teta-
pi sebelum itu sahabat-sahabat, 
kita telah belajar bahawa kita 
harus membina asas yang 
KUAT dan stabil. Asas yang 
didasari oleh Firman Tuhan. 
Asas yang menurut teladan 
yang Yesus tetapkan setiap 
hari. 

Asas yang dipantulkan melalui karakter kita dan 
dalam cara kita mengasihi Tuhan dan juga orang 
lain. Jika anda rela, saya mahu mencabar anda 
pada hari ini untuk datang ke hadapan. Bawa 
bersama kelima-lima batu anda dan letakkan ia 
pada dasar salib tiang kebenaran ini. kita akan 
membina batu asas mazbah kita. Mazbah iman, 
pengharapan dan percaya kepada Tuhan seperti 
yang Elia lakukan. Sebagai gantinya, anda akan 
menemukan bekas ini bersama batu putih dan 
anda akan menggantikan batu asas anda dengan 
batu putih anda.

Ingat dengan kata-kata pengukuhan anda dan 
begaimana anda mengatakan bahawa anda tidak 
sabar mendapatkan batu putih anda? Inilah yang 
dikatakan kepada kita dalam Wahyu 2:17.

Ayat ini memberitahu kita bahawa mereka yang 
telah menang dan mencapai puncak istana gunung 
syurga akan menerima batu putih dengan nama 
baru yang hanya mereka akan tahu! Bukankah itu 
menakjubkan?

Jadi, jika anda mahu membuat pilihan untuk 
mengatakan ya kepada Yesus, untuk membina 
asas yang kuat, datang ke hadapan sekarang untuk 
meletakkan batu anda pada kaki salib ini. Kita 
akan berdiri pada dasar gunung ini, bersatu ber-
sama, membantu di antara satu dengan yang lain 
mencapai puncak syurga. Mari kita bina dasar ini, 
terima batu putih kita sebagai hamba yang baik 
dan setia. (Mainkan lagu tema VBS)

DOA PENUTUP

Anda boleh memilih untuk membiarkan kanak-kanak menulis doa 
mereka sendiri atau anda boleh menggunakan contoh doa di bawah.

Bapa di Syurga, 
Engkau adalah Batu, Perlindung dan Kubu Pertahanan kami. Kami datang dihadapan-Mu pada hari ini, 

dengan kerendahan hati dan penuh kesyukuran, untuk kasih-Mu yang tidak mudah goyah dan kuat 
yang Engkau telah curahkan di dalam hidup kami. Kami telah melihat bagaimana mukjizat boleh terjadi 
apabila iman kami kuat. Tunjukkan kepada kami bagaimana untuk terus membina asas iman, penghara-

pan dan percaya yang kuat di dalam Engkau seperti yang dilakukan Elia. 
Tuhan, Firman-Mu mengatakan bahawa apabila kami membina hidup kami di dalam Engkau, rumah 

kami tidak akan runtuh. Semoga kami berdiri teguh dengan mengetahui bahawa Engkau berserta kami, 
bahawa Engkau tidak akan pernah meninggalkan dan membiarkan kami.

Terima kasih Tuhan untuk kasih-Mu yang kuat seperti gunung batu. Semoga kami berjalan bersama 
Engkau di sepanjang kehidupan kami dan semoga hidup kami menjadi saksi akan kekuatan dan kuasa 

kasih-Mu yang tidak goyah.

Dalam nama Yesus,
Amin.



AKTIVITI TAMBAHAN

Piknik Makan Bersama
Sabat Kanak-kanak adalah pelu-
ang yang baik untuk meneruskan 
persahabatan dan mengadakan 
piknik makan bersama dengan 
makanan gaya piknik. Ini untuk 
menyesuaikan tema program pada 
hari ini. Jika cuaca mengizinkan, 
adakan piknik di luar dan nikma-
ti alam sekitar sebagai keluarga 
gereja.

Berjalan Amal
Mengapa tidak lanjutkan aktiviti 
pada hari Ahad dan adakan acara 
Berjalan Amal di beberapa lalu-
an berjalan awam untuk tujuan 
yang baik? Kanak-kanak boleh 
mendapatkan penaja untuk meng-
umpul hasil dan menyertai acara 
Berjalan Amal bersama dengan 
keluarga dan mengakhiri acara 
dengan sesuatu yang istimewa.

Perkhemahan Gereja
Fikirkan tentang meneruskan 
tema bersama-sama dan anjur-
kan perkhemahan gereja? Setiap 
keluarga boleh membawa selimut 
tidur. Akan ada permainan dan 
sambungan cerita. Akan ada juga 
honor Pathfinder untuk dipelajari 
dan boleh diperolehi. 

Melayani Warga Emas
Sabat Kanak-kanak adalah pelu-
ang yang indah untuk membawa 
kanak-kanak keluar dan melaku-
kan pelayanan masyarakat. Jang-
kau rumah warga emas di kawasan 
sekitar dan anjurkan peluang di 
mana kanak-kanak boleh melayani 
dan berhubung dengan mereka 
yang sudah berusia.

Mencari Harta Karun
Bawa kanak-kanak keluar untuk 
permainan mencari harta karun di 
mana mereka boleh menemukan 
bahan atau barang di alam semula 
jadi. Anda juga boleh melakukan 
permainan ini di dalam bangunan 
dan gunakan ayat-ayat Alkitab 

sebagai petunjuk. 



LAGU 
Hanya untuk suka-suka!

KONTEMPORARI

Rentak lagu dari ‘We Will rock You’

Anggota gereja mencipta rentak den-
gan kaki, dua hentakan kaki dan satu 

tepukan untuk rentak lagu ini.

Kanak-kanak satu:
Tuhan adalah penciptaku,

Dia membuat semua 
yang aku lihat.

Dia selalu bersama ku
Dan kuat seperti Gunung Batu

Tuhan – itu – KUAT..
KUAT.

Tuhan – itu – KUAT..
KUAT.

Kanak-kanak dua:
Tuhan penuh kuasa

Dia selalu akan sediakan 
takkan pernah tinggalkan ku

Selamanya Dia di sisi ku
Tuhan – itu – KUAT..

KUAT.
Tuhan – itu – KUAT..

KUAT.

Kanak-kanak tiga:
Tuhan melindungi dan menjaga aku

Dia mengenal siapa aku
Dia pembina yang  mahir

Dia ada rencana yang hebat!
Tuhan – itu – KUAT..

KUAT.
Tuhan – itu – KUAT..

KUAT.

TRADISIONAL

Melodi lagu dari ‘With Jesus in the 
Vessel’

(Bebas untuk menambah aksi atau 
gerakan)

Kanak-kanak satu:
Tuhan penciptaku

Dia membuat s’mua yang ku lihat
S’mua yang ku lihat
S’mua yang ku lihat

Dia slalu bersamaku dan kuat
Sperti gunung batu
Sperti gunung batu

Kanak-kanak 2:
Dia penuh kuasa

Dan selalu menyediakan
Selalu menyediakan
Selalu menyediakan

Dia bersamaku 
Tidak meninggalkan aku 

Selamanya disisiku

Kanak-kanak tiga:
Tuhan melindungiku 
Dan mengenal aku

Mengenal aku
Mengenal aku
Dia pembina

Dan punya rencana yang hebat
Rencana yang hebat!



SUMBER

Cetak 2 salinan pada 
kertas kad dan gunting.

Kepingan



SUMBER

Cetak 1 salinan pada 
kertas kad dan gunting.

Kepingan



SUMBER

Cetak 3 salinan pada 
kertas kad dan gunting.

Kepingan



SUMBER

Label bersaiz 7” x 2” ini direka untuk keseronokan dan menambah makna pada botol air di 
Puncak Bekalan. Ia disertai dengan mesej yang hebat, ‘Tuhanku menyediakan, kasih-Nya kuat 
seperti gunung batu!’

Anda dengan mudah boleh mencetak label ini pada kertas label WL-7000 untuk memastikan 
hasil yang berkualiti dan tahan lama, yang pastinya akan meninggalkan kesan yang menda-
lam terhadap kanak-kanak dan botol air mereka. 

Jangan takut, kerana Aku 
berserta denganmu.

Jangan cemas, kerana 
Akulah Allahmu.

Aku akan menguatkan, 
bahkan akan menolong engkau.
Ya, Aku akan menopang engkau 

dengan tangan kanan-Ku 
yang penuh kebenaran.

TUHANKU 
MENYEDIAKAN! 

KASIH-nya KUAT 
seperti gunung 

batu!

